ÚTSKRIFT ÚR FUNDAGERÐABÓK FRÆÐSLURÁÐS 

HÚNAÞINGS VESTRA

95. FUNDUR.


Þriðjudaginn 30. október 2007 kl: 17:00 kom fræðsluráð Húnaþings vestra saman til 95. fundar í Félagsheimilinu á Hvammstanga. Mæting samkvæmt undirskriftum. Gunnar Þorgeirsson boðaði forföll. 

Dagskrá:

1. Grunnskóli. Viðræður við skólastjóra.

2. Leikskóli. Viðræður við leikskólastjóra.

3. Tónlistarskóli. Viðræður við skólastjóra tónlistarskóla.

Afgreiðslur:

1. Ágúst F. Jakobsson skólastjóri grunnskóla kynnti fræðsluráði drög að fjárhagsáætlun fyrir skólann 2008. Áætlunardrögin eru að jafnaði hækkuð um 3% - 3,5% frá fjárhagsáætlun ársins 2007. Í drögunum er gert ráð fyrir að rekstrarkostnaður skólans hækki um 2,3% á milli ára. Launahækkun kennara er 6% og 3% hjá öðrum starfsmönnum skólans skv. kjarasamningi. Rekstrarkostnaður er alls áætlaður 208.360.000 kr. á árinu 2008 fyrir utan rekstur skólavistunar. Þá óskar skólastjóri eftir 1.6 millj. kr. til eignfærðrar fjárfestingar sem er 800.000 kr. til kaupa á húsgögnum, 600.000 kr. v/kaupa á leirbrennsluofni, 100.000 kr. í þurrkskáp í fatahengi, 100.000 kr. til kaupa á kæli og frysti í matsal á Hvammstanga. Varðandi kennslumagn á næsta skólaári 2008-2009 óskar skólastjóri eftir heimild til 491 kennslustundar á viku sem er aukning frá yfirstandandi skólaári þar sem heimilaðar kennslustundir á viku eru 477. Kostnaðarauki vegna þessa er áætlaður kr. 1.500.000,- á næsta skólaári. Í drögum að áætlun er ekki gert ráð fyrir þeim viðbótarkostnaði. Þá greindi skólastjóri frá áætlun v/húsvörslu, gæslu, laun stuðningsfulltrúa ásamt því sem hann leggur fram tillögur um breytingu á gjaldskrám mötuneytis og síðdeigsgæslu.

2. Guðrún Lára magnúsdóttir, leikskólastjóri kynnti drög að fjárhagsáætlun leikskólans Ásgarðs fyrir árið 2008.  Flestir liðir áætlunarinnar hafa verið framreiknaðir um 3,5% til hækkunar sbr. verðlagsþróun. Gert er ráð fyrir að auka þurfi stöðugildi um ½ starf frá komandi áramótum. Auk þess verði gert ráð fyrir áframhaldi á verkefni um hreyfistundir fyrir börn á leikskólaaldri. Þess er óskað að danskennsla verði áfram í boði fyrir nemendur leikskóla en slíkt var reynt í tilraunaskyni á árinu 2007 með góðum árangri. Þá leggur leikskólastjóri áherslu á að átak verði gert á lóð skólans þegar framkvæmdum viðbyggingar verði lokið, m.a. með frágangi, stígagerð og kaupum á leiktækjum.
3. Elínborg Sigurgeirsdóttir, skólastjóri tónlistarskóla gerði grein fyrir drögum að fjárhagsáætlun skólans fyrir 2008. Áætlun skólans er lík því sem er á árinu 2007. Tillaga er um að gjaldskrá námsgjalds fullorðinna verði 50% hærri en almennt gjald skv. innritunarreglum skólans. Starfsmannafjöldi er áætlaður hinn sami og er á árinu 2007, en kjarasamningur tónlistarskólakennara er laus frá nóvember 2008.

Fundargerð upplesin og samþykkt. Fundi slitið kl. 16:50.

Guðrún E. Benónýsdóttir(sign.),

Skúli Þórðarson(sign.),

Gísli Már Arnarson(sign.),


Guðmundur Ísfeld(sign.),

Elín Jóna Rósinberg(sign.).
